ԱՄՓՈՓԱԹԵՐԹ
«Գերակա ոլորտում իրականացվող ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումները, դրանց բաղկացուցիչ ու համալրող մասերը, հումքը և (կամ) նյութերը ներմուծման մաքսատուրքից ազատման արտոնությունից օգտվելու համար «ԱԱՍ ԻՆԴՈՒՍՏՐՅԱ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն
2017-04-06, 01/2-5/6107-17
	Հայտին կից ներկայացված թիվ 1 Ձևի աղյուսակի 7-րդ կետի համաձայն, ծրագրի շրջանակներում փաստացի իրականացված կամ կանխատեսվող ներդրումների չափը կազմում է 115 մլն դրամ, սակայն Ձև 2-ում ներկայացված ներմուծվող ապրանքների ցանկի համաձայն, միայն ներ​մուծ​վող ապրանքների արժեքը արդեն իսկ գերազանցում է ներկայացված ներդրում​ների չափը:
	Չի ընդունվել։
	115.000.000 ներդրումից մոտ 50.000.000 դրամը ողղվել է հաստոցների ձեռք բերման և արտադրական տարածքի վերանորոգման:
Մնացած գումարը լինելու է շրջանառու միջոց, որը պետք է ապահովի վաճառքների շրջանառություն: Ստացված եկամուտը սկզբնականում  նույնպես նախատեսվում է ներդնել շրջանառության մեջ: 

	2.
	ՀՀ ԿԱ պետական եկամուտների կոմիտե
2017-04-11, 01/3-2/12172-17
	Նշված դիմումին կից ներկայացված ներդրումային ծրագրի համաձայն՝ Ընկերության կողմից նախատեսվում է ջերմազգայուն թղթերի և ինքնասոսնձվող ջերմային թղթե պիտակների արտադրություն՝ արժեքային արտահայտությամբ 750 մլն. դրամ արտադրության ծավալներով: Նշված արտադրական գործունեության իրականացման համար ներդրումային ծրագրով նախատեսվում է ներմուծել ջերմազգայուն և ինքնասոսնձվող ջերմազգայուն թուղթ՝ 750 մլն. դրամ արժեքով: Հաշվի առնելով այն հանգամանքը, որ ըստ ներդրումային ծրագրով ներկայացված տեղեկությունների հավելյալ արժեք չի ստեղծվում, կարելի է եզրակացնել, որ ներմուծվող ապրանքների նկատմամբ արտադրական գործընթացներ չեն իրականացվելու և դրանք ներմուծվում են վաճառքի նպատակով՝ առանց արտադրական վերամշակման գործողությունների իրականացման:

Հաշվի առնելով վերոգրյալը, ինչպես նաև այն, որ տվյալ պարագայում ներմուծման մաքսատուրքից ազատման դեպքում անհավասար մրցակցային պայմաններ կստեղծվեն նշյալ ապրանքների ներմուծմամբ և վաճառքով զբաղվող ընկերությունների համար, հայտնում ենք, որ նշյալ ներդրումային ծրագրի շրջանակներում ներմուծվող ապրանքների՝ ներմուծման մաքսատուրքից ազատման հարցը լրացուցիչ հիմնավորման կարիք ունի:


	Ընդունվել է մասնակի։
	«ԱԱՍ ԻՆԴՈՒՍՏՐՅԱ» ՍՊԸ հայտը լրացնելուց որպես նկարագրություն նշել է ջերմազգայուն թղթերի և ինքնասոսնձվող ջերմային թղթե պիտակների արտադրություն, որից ակնհայտ է, որ լինելու է արտադրական գործընթաց, իսկ առավել մանրամասն չի ներկայացվել, քանի որ նման պահանջ չկա սահմանված կարգով։
Այնուամենայնիվ, ստորև ներկայացվում է արտադրական գործընթացի նկարագիրը։ 

Ընկերությունն արդեն իսկ ձեռք է բերել հաստոցներ: Իրենք նախատեսում են արտադրել 2 տեսակի ապրանք իրենց տարատեսակներով:
Ինքնասոսնձվող ջերմային թղթե պիտակների հաստոցները հումքը (հումքը դա մոտ 1 տոննա քաշով գլանակ է ամբողջական) սկզբնապես ամբողջական երեսից ձևադանակով կտրում է անհրաժեշտ պիտակի ձևը (58x30 43x25 58x40 30x20 և այլն) այդ ամբողջական երեսից որից հետո այդ գլանակը տեղափոխվում է մեկ այլ հաստոցի վրա, որը արդեն կտրատում է այն անհրաժեշտ չափի գլանակի: Նաև կախված պատվերից հնարավորություն են ունենալու կատարելու տպագրություն  ջերմային պիտակների վրա:
Ջերմային թղթերի արտադրության հաստոցները հնարավորություն են ունենալու արտադրել տարբեր չափերի (80x80x80, 57x30x60 80x30x60 և այլն) ջերմային գլանափաթեթ թղթեր: Հումքը (մոտ 1 տոննա քաշով ամբողջական գլան) տեղադրվելու է հաստոցների վրա, որոնք կտրատելու են անհրաժեշ չափսերը, որից հետո փաթաթելու է այն գլանակներով անհրաժեշտ չափսերի:

Միաժամանակ, հայտնում ենք, որ ընկերության արտադրանքի ծավալը կազմում է 950 մլն. ՀՀ դրամ, իսկ ներմուծվող հումքը կազմում է՝ 750 մլն. դրամ:

Նախկինում նշված տվյալները տեխնիկական վրիպակներ էին։

	3.
	ՀՀ միջազգային տնտեսական ինտեգրման և բարեփոխումների նախարարություն
2017-04-07, 01/06.3/1121-17
	Դիտողություններ և առաջարկություններ չկան:

